50 Dae Gebed vir Herlewing


Dag 42 op Vrydag 9 Januarie 2009

Herlewing vra bamboesstok-mense 

Lees Filippense 2:5-11 Lees weer verse 5 Dieselfde gesindheid moet in julle wees wat daar ook in Christus Jesus was: 6Hy wat in die gestalte van God was, het sy bestaan op Godgelyke wyse nie beskou as iets waaraan Hy Hom moes vasklem nie, 7maar Hy het Homself verneder deur die gestalte van ’n slaaf aan te neem en aan mense gelyk te word. En toe Hy as mens verskyn het, 8het Hy Homself verder verneder. Hy was gehoorsaam tot in die dood, ja, die dood aan die kruis. 
‘n Man het eendag by die bamboesstok gekom en hom gevra of hy hom kan gebruik. “Ja” het die bamboesstok geantwoord. “Dit beteken dat ek jou sal moet afkap en dat jy nie meer so mooi hier tussen die ander bamboes sal staan nie.” Het die man gesê. “Dit is reg so” het die bamboesstok geantwoord. Toe die man dit gedoen het hy weer vir die bamboesstok gesê: “Nou sal ek al die blare om jou buitekant moet afstroop en jou ‘n ruk lank in die son moet laat lê.” Ook hierop het die bamboesstok geantwoord: “Dit is goed so.” Die man het na ‘n hele klompie dae weer na die bamboesstok teruggekom en vir hom gesê: “Nou moet ek nog iets doen. Ek moet jou aan die binnekant uithol sodat heeltemal jy leeg is.” Die bambosstok het ook hierdie versoek nie geweier nie. Die man het toe weer by die bamboesstok gekom en gesê: “Ek moet nog ‘n laaste ding met jou doen vir jou om bruikbaar te wees vir my. Ek moet jou in die grond begrawe.” Die bamboesstok het geantwoord: “Dit is goed so.”

‘n Jaar later het ‘n vriend eendag by die man aangekom om ‘n paar dae by hom te kuier. Hy was verwonderd oor die geweldige mooi oes wat die man op die lande het. “Hoe het jy dit reggekry om hierdie dorre stuk aarde so vrugbaar te kry? ‘n Jaar gelede was hier nog niks.” Die man het geantwoord:”Kom kyk. Ek wil jou iets wys.” Hy en die vriend het toe na die voet van die heuwel geloop waar die land met die oes gestaan gestaan het. Agter die heuwel was ‘n groot natuurlike dam. Die water het uit die voet van die heuwel in ‘n dik straal uitgeloop. Die man het vir sy vriend die bek vand bamboesstok gewys wat ondergronds met die dam verbind was.
God wil ons gebruik om kanale te wees waardeur die Water van die Lewe na ander kan vloei. Maar Hy vra dat ons gestroop moet word van alles wat kan hinder. Hy vra dat ons leeg moet word van alles wat kan versper. Hy vra dat ons onsself sal weggee, aan onsself sal sterf om ‘n kanaal te kan word waardeur sy Lewe kan vloei en sodoende die Vader te verheerlik. Goed soek mense/bidders wat bereid sal wees om bamboesstok mense te word. 

Jes 6:6 Maar een van die serafs het na my toe gevlieg met 'n gloeiende kool in sy hand, wat hy met 'n tang van die altaar af geneem het,7 en my mond daarmee aangeraak en gesê: Kyk, dit het jou lippe aangeraak, en jou skuld is weg en jou sonde versoen. 8 Daarop hoor ek die stem van die Here wat sê: Wie sal Ek stuur? En wie sal vir ons gaan? Toe antwoord ek: Hier is ek, stuur my. 

Stof tot nadenke:
Meuller het meer as 4 000 kinders daagliks versorg - deur middel van gebed. By geleentheid het iemand na hom gekom en gevra wat sy geheim is. Waarom sien hy soveel ant​woorde op gebed? Terwyl hy laer en laer buk, totdat hy byna aan die vloer geraak het, het hy gese: "Daar was 'n dag toe ek gesterf het, volkome gesterf het, gesterf het aan George Mueller, sy opinies, sy eie sin, smaak en wit, gesterf het aan die goedkeuring en die afkeuring van my broers en vriende, en sedertdien het ek net getrag om myself aan God welbehaaglik voor te stel." 
Gebed: Vader maak van ons bamboesstok-bidder. Help my om aan myself te sterf. Ek bid teen hoogmoed, ‘n kritiese gees en belangrik te wil wees. Hou my nederig. Ek pleit dat ons gemeente geestelik so sal funksioneer dat dit ‘n effek op die gemeenskap sal hê. In die naam van Jesus bid ons volhardend vir herlewing in die Emirate, vir wonder-genesings en dat ons kanale sal wees waardeur U Gees sal vloei
Ons gebed vir die 40 Dae van Gemeenskap : 

1 Lord, I pray …

· that during our 40 Days of Community we will keep our eyes on You and what only You can do.  We know that without Your power, we will labour in vain.
· that we will dedicate ourselves to prayer in order to get ourselves spiritually ready for what You want to do. 

Encourage us to saturate these important 40 days in prayer and to become excited about 

the difference prayer can make. 

Dag 43 op Saterdag 10 Januarie 2009

Herlewing wanneer ons volhard in geloof totdat God antwoord – Op Sy tyd

Lees 1 Konings 18: 42 Agab het toe gaan eet, maar Elia het na die top van Karmelberg toe opgeklim en terwyl hy daar na die aarde toe buig met sy kop tussen sy knieë, 43sê hy vir sy slaaf: “Gaan kyk in die rigting van die see!” Hy gaan kyk toe, en kom sê: “Daar is niks.” Elia het vir hom gesê: “Gaan kyk weer.” Dit het sewe keer gebeur. 44Na die sewende keer het hy kom sê: “’n Wolkie so groot soos ’n man se hand kom uit die see uit op.” Elia sê toe: “Gaan sê gou vir Agab: Span in en gaan van die berg af, anders sal die reën jou vaskeer.” 45Toe hulle nog praat, het die lug donker geword van die onweerswolke; die wind het opgekom en groot reëns het uitgesak. 46 Lees ook Dan 10: 12-14
Volharding in geloof kan beteken dat ons miskien vir ‘n paar ure lank ‘n uitgebreide gebedsessie het. Dit kan ook beteken dat ons volhou met baie sessies van gebed oor ‘n lang tydperk. In ons teksgedeelte het Elia by een geleentheid volgehou en sewe keer vir reën gebid. Hoewel daar sewe gebede was, is hulle tydens een lang gebedsessie tot God gerig. Aan die ander kant het Daniël een en twintig (21) dae lank aanmekaar gebid, verskeie kere per dag, totdat die engel van die Here kon wegbreek van oorlogvoering in die hemel om Daniël te kom antwoord.. Jesus het drie uur lank in die tuin van Getsemane in gebed geworstel totdat Hy met sekerheid die lydingspad na Golgata betree het. 

Vir George Müller in sy boekie Release the Power of Prayer is gebedsvolharding uiters belangrik: ”Die goort ding is om nooit op te gee voordat die antwoord kom nie…Die groot fout wat kinders van God maak, is dat hulle nie volhou in gebed nie; hulle hou nie aan met bid nie; hulle het nie deursettingsvermoë nie. As hulle iets begeer tot God se eer, moet hulle aanhou bid tot hulle dit kry.”

Stof tot nadenke:
Groot gebeurtenisse is nie altyd sigbaar vir die blote oog nie - veral in die geestelike wêreld. Partykeer bid en bid ons, en dit lyk nie of daar enige verandering is nie. Maar dis net waar vanuit ons eie perspektief. As ons uit 'n hemelse perspektief kon kyk, sou ons kon sien wat God doen en nog van plan is om te doen. Ons sal God in harte sien werk op maniere waarvan ons glad nie bewus is nie. Ons sal sien hoe God om​standighede reël waarvan ons niks weet nie. Ons sal sien hoe 'n magdom besonderhede in plek gestel word vir daardie oomblik wanneer God die antwoord op vervulling bring. Sal God antwoord? Op Sy tyd ja, maar ons word nie moedeloos nie. God is “laat – betyds” soos my vrou dit altyd stel. 
Gebed: Vader dankie vir die versekering dat U ‘n verhoorder van gebed is. Ons volhard in gebed dat ons gemeente die Woord met volle vrymoedigheid sal verkondig. Laat U hand genesing bring, en laat daar tekens en won​ders plaasvind deur die Naam van Jesus (Hand. 4:29-30). Ons bid dat deur tekens en wonders en allerhande kragtige dade en gawes van die Heilige Gees, in en deur ons gemeente sal werk soos U wil (Heb. 2:4).  Veral bid ons dat elke Christen in die UAE U liefde sal uitstraal en leef. Vader ons bid dat Christene nie vir hulleself jammer sal wees nie, maar sterk gebedsoldate sal word en opgerig sal word om die koninkryk van God in besit te neem sodat baie ander Christus sal aanneem. 
Ons gebed vir die 40 Dae van Gemeenskap: 

2 Lord, I pray …
· for our Pastor and leaders as they leads us. I ask You to fill them with Your Spirit, wisdom, and strength. I also pray for Your protection upon them and their families. I pray that they will complete their work for Your glory, honouring You in all they say and do. 

· that by Your Spirit You wil motivate more and people to paticipate in our 40 Days of Community and that we will experience the depth of Your loving kindness during this 40 Day campaign.

Dag 44 op Sondag 11 Januarie 2009
Herlewing wanneer ons as gemeenskap eendragtig volhard

Lees Handelinge 12: 4-19 Lees weer 4Nadat Herodes vir Petrus laat vang het, het hy hom in die tronk gesit en hom deur vier afdelings van vier soldate elk laat bewaak. Herodes wou hom ná die paasfees voor die volk bring. 5So is hy dan in die tronk bewaak, maar die gemeente het aanhoudend vir hom tot God gebid…11Toe dring dit tot Petrus deur wat met hom gebeur het en hy dink: nou besef ek eers regtig dat die Here sy engel gestuur het om my uit die hande van Herodes te red en van alles wat die Joodse volk van plan was om te doen. 12Met dié gedagte is hy na die huis van Maria, die moeder van Johannes wat ook Markus genoem is, waar baie gelowiges saam was om te bid. 
'n Studie van gebed in die boek Handelinge toon dat daar meer verwysings na groepsgebed en gebedsbyeenkomste is as na die gebede van individue. Die 120 dissipels kom vir 'n gebeds​byeenkoms in die bovertrek saam (Hand. 1:14). Die gelowiges het van huis tot huis brood gebreek en bymekaargekom en eendragtig in gebed volhard (Hand. 4:24 en Hand 12:12). Die leiers van die kerk in Antiogië kom bymekaar vir vas en gebed en sonder dan vir Paulus en Silas af om sendingwerk te gaan doen (Hand. 13:1-3). Paulus en Silas sit in die tronk en bid (Hand. 16:25). Daar is talle ander voorbeelde. Die punt wat ek wil maak, is dit: Die vroeë kerk het die krag en die belangrikheid van gesamentlike, eendragtige gebed geken - en hulle het die vrug daarvan gesien. Eendragtige, gesamendike gebed was deel van die geheim van die snelle loop van die evangelie in die eerste eeu. Bennie Mostert  in Die Krag van Intersessie.
Stof tot nadenke:
Sedert die begin van 1990 is daar wêreldwyd 'n nuwe klem op 24-uur gebedswake. Dit is 'n God-geïnspireerde beweging wat besig is om oor die hele wêreld te versprei. Teen die middel van die dekade van die negentigerjare was daar slegs 'n paar dosyn aktiewe 24-uur gebedswake in die wêreld. In minder as tien jaar het hierdie getal tot 'n paar duisend gegroei. Die doel met hierdie 24-uur gebedswake is om wagters op die mure te vestig: om gemeentes, streke en nasies te mobiliseer om letterlik dag-en-nag tot God te nader in lofprysing, aanbidding en intersessie. 

In dié wêreldwye gebedsbeweging is daar 'n aktiewe proses om gebedswake te vestig. Gemeentes, dorpe, stede, lande en kontinente word gemobiliseer om 24- uur elke dag in gebed voor God se troon te staan om Hom te aanbid, te loof en te pleit vir die nasies. Daar word gebid vir herlewing in die kerk en vir wêreldevangelisasie, asook vir die transformasie en genesing van stede en lande om so die Groot Gebod en die Groot Opdrag uit te voer. 

Die ideaal is om duisende gemeentes in elke land op te roep om in hulle gemeenskappe 24-uur gebedswake op te rig. 'n Beginpunt is om individuele gemeentes sover te kry om te begin om vir minstens een dag per week vir 24 of 12 uur te bid en dit daarna uit te bou. 
Eerskomende Woensdag het ons ‘n 24 Uur Gebed en vas tyd rondom die volgende sake: Ons jeug en hulle toerusting/opbou, ons volhardende gebed vir herlewing, God se wil en leiding aan ons leiers gedurende 2009 en ons 40 Dae van Gemeenskap (in besonder Vrydag die 16de Januarie 2009 se afskop geleentheid).
Gebed: Vader ons bid dat ons gesinne en gemeente meer en meer erns sal maak met die saak van gemeenskaplike gebed. Here ons wil so bitter graag sien dat elke lidmaat by ‘n gebedsbediening deur die week sal inskakel. Gee dat elke huis ‘n LIG-huis vir U sal word.  
Here Jesus Christus, U het in die wêreld gekom om sondaars te verlos. Doen dit tog ook in ons tyd, teenoor die wat verlore is, asook vir die nasies wat gebind is deur demoniese magte en onverskillig staan teenoor die groot vryspraak wat vir hulle beskikbaar is. Ontferm U selfs in U toorn (1Tim.1:16; Hab.3:2). Ons bid vir Christenleiers, dat hulle die strategie om die evangelie te versprei sal duidelik sal verstaan en meer tyd vir gebed en vas in hulle daaglikse skedule sal insluit. 

Ons gebed vir die 40 Dae van Gemeenskap: 

3 Lord, I pray …

· that everyone in our congregation will join a 40 Days of Community small group, and that they will experience deeper relationships and changed lives. That the leaders of those groups will be equipped for this vital ministry.

· that each person in our church family will read What on Earth Are We Here For? daily for 40 days and memorize a Bible verse each week. 

· for the seven weekend services and the impact they will have on Your people.  And, for the strength and joy of all those who will serve during the services for seven weeks. 

Dag 45 op Maandag 12 Januarie 2009
Herlewing wanneer ons hardnekkig vasklou aan God se belofte daarvoor

Lees Jesaja 44:1-5 Lees weer vers 3Ek sal volop water gee op die dorsland, strome op die droë grond. Ek sal my Gees uitgiet op jou kinders, my seën op jou nakomelinge. Lees ook Jesaja 43:18-19
Vanoggend deel ek met jou ‘n wonderlike verhaal. Dit vertel van volhardende gebed, en ook die krag van God wat vrygestel word in antwoord op voorbidding. Lekker lees:

Stof tot nadenke: 

In sy boek Revival Fire skryf Wesley Duewel as volg oor herlewing in die Hebride:
In 1949 in the village of Barvas (Hebrides in Scotland), Rev. James Murray MacKay was the parish minister. For months he and his church leaders prayed for an outpouring of the Spirit. In a small Cottage lived two elderly sisters: Peggy Smith aged eighty-four and blind, and her sister Christine Smith, eighty-two and almost bent double with arthritis. They were unable to attend worship, but for months they prayed in their cottage for God to send revival to Barvas. The sisters prayed by name for the people in each cot​tage along the village streets. They loved their church and respected their minister, but longed for a new visitation of God. God gave them the promise, "I will pour water on the thirsty land, and streams on the dry ground" (Isa. 44:3). The Smith sisters prayed this promise day and night. 

On the other side of Barvas, knowing nothing about the prayer burden of the Smith sisters, seven young men met three nights a week in a barn to pray for revival. They entered into a covenant with God in accordance with Isaiah 62:6-7 that they would give God no rest until He sent revival. "I have posted watchmen on your walls, 0 Jerusalem; they will never be silent day or night. You who call on the LORD, give yourselves no rest, and give him no rest till he establishes Jerusalem and makes her the 'praise of the earth" (Isa. 62:6-7). Month after month they prevailed. 

One night one young deacon took his Bible and read to the other young men on their knees from Psalm 24:3-5, "Who may ascend the hill of the LORD? Who may stand in his holy place? He who has clean hands and a pure heart .... He will receive blessing from the LORD." The deacon said to the others, "Brethren, is it not so much hypocrisy to be wait​ing thus night after night if we ourselves are not right with God?" Lifting his hands toward heaven, he cried, "Oh, God! Are my hands clean? Is my heart pure?" Instantly he fell prostrated on the floor. An awesome awareness of God filled the barn. God released "a stream of supernatural power in their lives."! The blood of Jesus Christ poured in and cleansed their souls (1 John 1:7). That night they found themselves searched by the holiness of God and saw things in their lives they had never suspected. 

That same morning God gave one of the Smith sisters a vision. Peggy Smith saw the churches crowded with people, including many young people, and hundreds being swept into the kingdom. She saw the Lamb in the midst of the throne with the keys of heaven in his hand (Rev. 5:6; Matt. 16:18). Peggy Smith sent word to Rev. MacKay that God had shown her He was going to send a mighty revival. She asked him to call together the elders and deacons of the church for special times of waiting on God for revival. 
Sewe maande later het die herlewing onder Duncan Cambell se prediking een aand uitgebreek.
Gebed: Here die behoefte aan herlewing onder U kinders in Dubai is groot. Gee asb geestelike deurbrake in ons persoonlike lewens, huwelike, gesinne, vriende en mede SAkaners.Here laat die belofte van Jes 44:3 ‘n werklikheid word. Ons pleit dat U ons sal verenig tot ‘n kragtige gebedskerk in die UAE. Hou ons op ons knieë om soos die Smith susters en 7 jongmanne te volhard.

Ons gebed vir die 40 Dae van Gemeenskap: 

4 Lord, I pray …

· that we will hunger for spiritual transformation in our families, small groups, and church, as well as for lasting kingdom fruit in our community.

· that all participants will help those in our church who have specific needs (a visit, meal, ride, babysitting, prayer, helping hand around the house, encouragement, etc.) I pray that I, personally, will be more aware of people’s needs and more available to help them.                                                                                                                                                                                                                                                                                                                                                                                                                                                                                                

Dag 46 op Dinsdag 13 Januarie 2009
Herlewing word gedra deur gebed en ondersteun deur vas

Lees Mathues 6:16-18: As julle vas, moet julle nie soos skynheiliges met lang gesigte rondloop nie. Hulle mismaak hul gesigte sodat die mense kan sien dat hulle vas. Dit verseker Ek julle: Hulle het hul beloning klaar weg. Nee, as jy vas, versorg jou hare en was jou gesig sodat niemand kan sien dat jy vas nie, behalwe jou Vader wat jy nie kan sien nie. Jou Vader wat sien wat verborge is, sal jou beloon. 

Vandag wil ons fokus op die belangrike saak van vas. Dit is ‘n redelike lang gedeelte en ek vra jou om dit biddend deur te werk. Die volgende Riglyne vir ‘n Tydperk/Dag van Vas en Gebed, saamgestel deur Jan Pretorius, is waardevol met die oog op more se 24 Uur Gebed en Vas wat strek vanaf 19: 00 Dinsdagaand tot en met 19:00 Woensdagaand.
INLEIDING

In die gemiddelde Suid Afrikaanse en spesifiek die Afrikaner, se geestelike woordeskat en omgewing was die woord “vas” nog altyd sinoniem met God se Volk Israel in die Ou Testament en of wanneer ons in aanraking gekom het met die Moslem geloof.  Vir ons was dit dus ‘n volksvreemde idee en was dit eers in die laat 1998 dat ek gehoor het dat gelowiges binne die NG- en van die ander Suster Kerke openlik begin gepraat het om te vas vir spesifieke Geestelike sake. (Eie opinie)

Tog is dit baie duidelik uit talle voorbeelde in die nuwe Testament dat Jesus en die Apostels, gelowiges aanraai om te bid en te vas en so God se aangesig in nederigheid te soek. 

Vir ons hier in die UAE is die term vas egter nie vreemd nie. Ons word nie net jaarliks met die Moslems se Ramadan en gepaardgaande vas gekonfronteer nie, maar  binne ons as eie Afrikaanse Gemeente het ons gemeenskap van gelowiges al by talle geleenthede individuel en kollektief gevas en God se aangesig gesoek en God het ons duidelik geantwoord.

DIE DOEL MET ‘N TYDPERK/DAG VAN GEBED EN VAS VIR 2009

Ons wil graag 2009 begin (veral voor die 40 dae van Gemeenskap), met ‘n Tydperk/Dag van Gebed en Vas. Ons wil die Here onse Almagtige God en Aba Vader se  aangesig te soek vir die volgende sake: 
· Dat ons God se wil en leiding vir ons gemeente vir 2009 duidelik sal ervaar en gehoorsaam 

· Dat ons jeug se toerusting en opbou in hulle geloof vir 2009 goed sal afloop en dat ons gesinne en huwelike sterker as ooit in God geanker en geleef sal word.

· Dat ons sal volhard en nie moeg word om ook in 2009 vir herlewing in die UAE te bly bid nie

· Dat ons die Gemeenskap van die Heilige Gees, Jesus se genade en God se liefde kragtig sal beleef gedurende ons 40 Dae van Gemeenskap en die res van 2009

· Dat ons Engelstalige bediening sterkere sal groei in 2009

Voordele die gesamentlike dag van gebed en vas vir die 40 Dae van Gemeenskap is:

1. Vas gee meer tyd vir gebed. Etenstye kan nou benut word vir gebed spesifiek gerig op hierdie 40 dae. (Hand 13:2-3)

2. Vas beklemtoon ‘n diepe behoefte wat net God kan bevredig. Dit dui op jou erns met die saak en God luister en word beweeg deur hierdie diepe behoefte en gebed in smeking.  (Joël 1:14 ; 2:12).

3. Vas is die manier wat God bepaal waardeur Sy bonatuurlike krag vrygestel word. Verenigde Gebed en Vas is en was nog altyd deur God gebruik om die vyand ‘n beslissende slag toe te dien.  Dit is ‘n uitstekende instrument wanneer daar oppossisie is teen God se wil. ( Esra 8:23, Jesaja 58:6 Matt 17:21)

DIE DEFINISIE VAN  DIE BEGRIP “VAS”

Om te vas is ‘n geestelike dissipline soos dit aan ons voorgehou word in die Bybel waartydens gelowiges uit vrye wil hulself weerhou van die inname van voedsel en/of die weerhouding van enige aardse luuksheid vir ‘n spesifieke geestelike doel.

WANNEER JY VAS

Dit  is belangrik om kennis te neem van wat Jesus sê oor hoe ons moet vas: 

“As julle vas, moet julle nie soos skynheiliges met lang gesigte rondloop nie. Hulle mismaak hul gesigte sodat die mense kan siendat hulle vas. Dit verseker Ek julle: Hulle het hul beloning klaar weg. Nee, as jy vas, versorg jou hareen was jou gesig sodat niemand kan sien dat jy vas nie, behalwe jou Vader wat jy nie kan sien nie. Jou Vader wat sien wat verborge is, sal jou beloon.” (Mathues 6:16-18)
HOEKOM GEBED EN VAS AS EENHEID ?

Nie net gebed en vas nie, daar kom iets by.  Gebed , Vas en Gee is ‘n opdrag is van Jesus.  In Matt 6 :3-18 sê Hy duidelik: “ As Jy Gee...., As Jy Bid... en As Jy Vas...,”. Hierdie is drie aksies/opdragte aan alle gelowiges wat soos ‘n tou ineengeweef moet wees en dan is dit onbreekbaar. (Pred 4:12)

WANNEER EN WAARVOOR VAS JY

Gebed en Vas bring die krag van God in ons lewens met die resultaat van insig, wysheid, openbaring en leiding in elke Christen se lewe wat vas. So bv het Daniel 21 dae gevas met brood en water voordat ‘n engel van die Here ‘n boodskap vir hom gebring het. So ook het Moses vir 40 dae in die teenwoordigheid van God gebid en gevas waartydens die openbaring van God aan hom gegee is. (Eks 1:9-31)

Gebed en Vas word ook gebruik wanneer individue, groepe en selfs volke in nood verkeer. Dit word selfs toegepas in geestelike oorlogvoering. Dit is die enigste manier om sekere vorme van weerstand en vestings (strongholds) van die bose te breek. Die beste voorbeeld is Jesus self wat deur gebed en  vas die Satan se versoekinge oorwin het. (Matt  4)

Seëninge van Gebed en Vas is:

· Verkryging van God se leiding tydens besluitneming. (Hand 13:2-3)

· Hulp in tye van nood en krisis.

· Om vas testel wat verkeerd is en leiding by God te kry (Dan 9:3).

· Geleentheid om sondes te belei en ‘n skoon kanaal te word/bly.

· Bring jou in posisie om sondes en versoekinge te oorwin.

· Verkryging van hemelse wysheid en openbaringe ( Jer 33:3).

· Ontvang dikwels seën tydens en veral ná Gebed en Vas.

· Geestelike herlewings kan en sal plaasvind in antwoord op Gebed en Vas. Hiervoor is daar tallle voorbeelde uit die geskiedenis.

· In Ester 4 is ‘n volk gered as gevolg van Gebed en Vas.

· Daar is Bybelse bewyse waar God Sy oordeel oor mense uitstel. God het die Stad Nineve gespaar toe die mense in die stad gebid en gevas het oor hul sondes (Jona 2-3)

· Vas maak ons nederig en beskeie (humble) . 

· Vas kasty en reinig (detox) die liggaam en leer ons selfbeheersing. 

WAARSKUWING 

Daar is ‘n inhirente gevaar aan vas  soos dit die geval kan wees met  enige geestelike dissipline.  Vas  is nie die  tegniek of ‘n meganisme om iets af te dwing nie. Vas  is eerder die middel/weg tot ‘n Geesterlike einddoel in lyn met God se Woord.

Ons moet daarteen waak dat Vas en Gebed  ‘n uitwendige geestelike ritueel word vir ‘n inwendige sensasie. Die gevaar hieraan verbonde is dat  dit slegs as ‘n uitwendige gewoonte gedoen word sonder enige innerlike Geestelike passie. Jesus verduidelik hierdie geval baie mooi in Lukas 18:12.

Onthou vas “verdien nie ‘n antwoord op gebed nie, ons kan nie God “afgepers” met menslike “marteling”  en smeking nie.  God wil ons gebede verhoor uit genade en nie uit verdienste nie. Vas berei ons slegs voor op God se antwoord.

Weens mediese rede moet jy slegs vas as jou gesonheid dit toelaat en as jy slegs gedeeltelik kan vas – doen dit in geloofsoorgawe en God sal jou bedoeling beloon. 

VAS GAAN NIE OOR

Die volgende is goeie omskrywings oor waarvoor  Vas nie staan nie  en waarvoor dit wel staan:

· Vas gaan nie soseer oor kos nie maar eerder oor fokus (soek die aangesig van die God).

· Vas gaan nie soseer om “nee” te sê vir die liggaam nie, maar eerder om ja te se vir die Heilige Gees .

· Vas gaan nie net om sonder kos te wees nie maar eerder om gevul te word  met die Heilige Gees. 

· Vas gaan nie oor uiterlike weerhouding nie, maar om ‘n soeke na binne.

· Vas is nie ‘n depresiewe geleentheid sonder kos nie maar eerder ‘n daaglikse  feesmaal in Jesus.

· Vas is wel die uitwaardse reaksie van ‘n inwendige ingesteldheid van ‘n roepende siel. 

· Vas is nie om God te manipuleer deur ons werke nie maar eerder om jou nader te bring aan God se aangesig in nederigheid en jou Geestelike geloof tot ‘n nuwe vlak.

TIPES VAS

Daar is verskeie tipes vas en die opsie wat jy kies word bepaal deur jou gesondheid , die verlangde tydsduur van die vas en jou voorkeur: 

· Water Vas – Beteken totale weerhouding van voedsel en sappe.

· Gedeeltelike Vas – Beteken dat sekere voedsel of maaltye word uitgesny.

· Sap Vas – Beteken dan slegs vrugte en groentesappe word ingeneem.

Vermy die inname van melk agv van proteïne en vette en ook  koffie en tee en of enige vloeistof/produk agv die kafiene wat dit bevat.

AFSLUITING/BREEK  VAN ‘N VAS

Hoe langer die vas periode was, hoe versigtiger moet die vas gebreek word.  ‘n Driedag vas en langer moet veral met omsigtigheid gbreek word. Klein porsies groente rou of gestoom word algemeen aanvaar as die veiligste, bly weg van stysel, vleis en suiwel produkte.

SLOT

Dit is my gebed en wens dat elkeen van julle betrokke gaan wees by die dag van Gebed en Vas op 14 Januarie as deel van ons Week van Gebed en Vas. Jy sal God se aangesig , sy nabyheid  en seën  persoonlik ervaar. Mag dit iets soortgelyk wees soos Bill Bright dit vir ons beskryf in sy  “ 7 Basic steps to successful fasting and Prayer”:

“As I began my fast, I was not sure I could continue for forty days. But my confidence was in the Lord to help me. Each day His presence encouraged me to continue. The longer I fasted, the more I sensed the presence of the Lord. The Holy Spirit refreshed my soul and spirit, and I experienced the joy of the Lord as seldom before. Biblical truths leaped at me from the pages of God's Word. My faith soared as I humbled myself and cried out to God and rejoiced in His presence.”

Indien jy dus gereed is om hier bo-natuurlike Geestelike Seën (blessings)  oor jou lewe, oor dié van jou gesin, van jou omgegroep, gebedsgroep, kerk, werksplek, gemeenskap en jou land te laat plaasvind, en veral sodat die krag van God vrygelaat kan word om elke moontlike situasie te oorkom , kom  neem dan deel aan hierdie Geestelike Kragtige geleentheid. 

Mag die geestelike dissipline van Vas en Gebed ‘n integrale deel van jou alledaagse lewe word, sodat jy  die aangesig en seën van God die Almagtige en Alomteenwoordige Aba Vader, die Liefde van Jesus Christus jou Verlosser en die Geestelike alwetende wysheid en leiding van die Heilige Gees kan ervaar!

BRONNELYS

1. Fasting by Jentezen Franklin 

2. Seven Basic Steps to Successful Fasting and Prayer by Bill Bright.

3. Day of Fasting and Prayer  by Pastor Rick Warren

4. Your Pesronal Guide to Fasting and Prayer by Bill Bright.

5. The Spiritual Discipline of Fasting and Prayer by Lance Witt

Ons gebed vir die 40 Dae van Gemeenskap: 

5 Lord, I pray …

· for our spiritual growth, that You will deepen our faith and use us to encourage others in their faith walk.

· that You will motivate us to act on what we learn during these 40 days to reach out to others. May we reach out to our community and beyond with purposeful acts of kindness done in Your name.

Dag 47 op Woensdag 14 Januarie 2009
Herlewing leef met die wete dat God die onmoontlike kan doen
Lees Jeremia 32:16-25 Lees weer vers 16“Nadat ek die koopkontrak vir Baruk seun van Nerija gegee het, het ek tot die Here gebid: 17Ag, Here my God, U het die hemel en die aarde gemaak deur u groot mag. Niks is vir U onmoontlik nie.
Jeremia moes grond in Israel gaan koop net voor Israel in ballingskap weggevoer is. Hy het die koopkontrak in die openbaar geteken en verseël. Dit moes as sigbare bewys dien dat God Israel sou wegvoer maar weer sou terugbring. Dit staan vas net so seker as wat Jeremia weer daardie land sou kon bewoon. God doen die onmoontlike. Die geskiedenis het dit bewys. Hy is ook ‘n waarmaker van Sy Woord. Intersessors leef by hierdie sekerheid.

Stof tot nadenke:
Ken Gaub het in die straat af gestap toe hy die gelui in die telefoon​hokkie hoor. Nuuskierig het hy gestop en die telefoon geantwoord. Tot sy verstomming het die operateur gesê: 'Hooflynoproep vir Ken Gaub. Is hy daar?' Hoewel die onmoontlikheid van die situasie hom by​na sprakeloos gehad het, het hy tog later bevestigend geantwoord. 
Die persoon aan die ander kant, op die punt om selfmoord te pleeg, het om hulp gebid met Ken se bediening in gedagte. Maar aangesien sy nie geweet het hoe om hom te kontak nie, het sy haar selfmoordbriefie geskryf. Toe daar skielik syfers in haar kop kom, het sy dit neergeskryf. Met die gedagte dat God op wonderbaarlike wyse haar Ken se foonnommer ingee, het sy geskakel. 

Sy was net so verbaas toe hy antwoord, en het gevra: 'Is jy in jou kantoor in Kalifornie?' 

'My kantoor is in Washington,' het Ken geantwoord. '0, maar waar is jy dan?' het sy volgehou. 'Weet jy dan nie? Jy het dan vir my gebel?' was sy woorde. 'Ek weet nie watter gebied ek gebel het nie. Ek het net die nom​mer op die papier geskakel.' 'Maar, dame, ek is in 'n telefoonhokkie in Dayton, Ohio!' 

Ken het besef hierdie ontmoeting kon slegs deur God gereel gewees het, en hy het met haar begin gesels. Die Heilige Gees se teenwoordigheid het die telefoonhokkie oorspoel, en hom wysheid bokant sy eie vermoë gegee. Na ‘n rukkie het sy die sondaar se gebed gebid en haar lewe aan die Here toegewy. Uit Dutch Sheets se boekie Intrede
Dit is een van die merkwaardigste stories oor God se soewereine vermoëë om ons te lei, selfs al besef ons nie wat gebeur nie, wat ek ooit gehoor het. Hy kan sorg dat ons op die regte tyd op die regte plek is, en om​standighede laat saamloop op 'n hemelse - en onaardse - wyse. Hy maak die onmoontlike moontlik!
Gebed: Here ons God, vir U is niks onmoontlik nie. Maar soms voel ek so onmagtig wanneer ek bid. Versterk my geloof in hierdie tyd. Laat U Heilige Gees my opnuut aanraak met ongekende ywer om in te tree vir my familie, vriende en ons gemeente. Here Jesus ek vra ook dat U my oë sal oopmaak om raak te sien daar waar U werk en waar U (my) gebede verhoor. Ek vra ook dat my gebed die “kol” sal tref. Gee my U gedagtes en wysheid wanneer ek bid. Ons bid vandag vir wonderwerke onder ongelowiges in die UAE. Here toon U krag. Maak die onmoontlike moontlik. Bring mense tot bekering. Red hulle uit die duisternis van ‘n wettiese en mensgemaakte godsdienste.
Here Jeus laat my huis ‘n L.I.G. – huis van gebed bly vir herlewing onder U kinders en in die UAE.

Ons gebed vir die 40 Dae van Gemeenskap: 

6 Lord, I pray …

· that You will use this prayerful time to help our church reach out to our community more effectively with the Good News, so that many people will commit their lives to Your Son, Jesus Christ. 

· That our Small Groups, especially mine, will join powerfully together and grow in strenght

Dag 48 op Donderdag 15 Januarie 2009
Herlewing leef met die sekerheid deur geloof versit God berge

Lees Markus 11:20-23 Lees weer vers 22Jesus sê toe vir hulle: “Julle moet geloof in God hê! 23Dit verseker Ek julle: Elkeen wat vir hierdie berg sê: ‘Lig jou op en val in die see,’ en daarby nie in sy hart twyfel nie, maar glo dat wat hy sê, gebeur, vir hom sal dit gebeur. 24Daarom sê Ek vir julle: Alles wat julle in die gebed vra, glo dat julle dit al ontvang het, en dit sal vir julle so wees.
Intersessie is baie belangrik. Ek het nog nie een Christen raakgeloop wat hiermee verskil nie. Tog, laat Jesus se woorde in vers 24 ’n mens ongemaklik voel. Want hier sê Hy dat gebed die sleutel tot groot dinge is. Gebed laat wonderwerke gebeur. Dit geskied vanuit geloof...geloof wat berge vesit! Vir iemand wat kort-kort windstiltes in sy gebedslewe beleef en dit nie aldag maklik vind om te bid nie, is dit nogal ’n uitdaging om gelowig te bid, nie waar nie? Hoe dan gemaak met hierdie woorde? Ek dink dat ons ’n duidelike beeld moet hê van wat alles “agter die skerms” gebeur wanneer ons bid as ons hierdie woorde wil waar maak. Ons moet besef dat elke keer wanneer ons bid, ons met Iemand gesels, Iemand so belangrik dat die ganse heelal voor Hom buig. Ons moet besef dat gebed niks minder is nie as ’n afspraak met die Koning van hemel en aarde. Dit help baie om myself telkens daarop in te stel dat ek ’n afspraak met God in sy hemelse troonsaal het wanneer ek my oë sluit. Nie alleen fokus dit my gedagtes nie, maar dit help my ook om makliker te glo dat dit wat ek van God gevra het, vervul sal word. Aan die ander kant maak hierdie oefening om myself doelbewus op God se heiligheid in te stel voordat ek begin bid, my versigtiger. Omdat ek weet dat ek in die Here se teenwoordigheid is, vra ek nie so maklik en onnadenkend soos tevore dinge nie. Nee, ek bid deesdae met groter omsigtigheid. Jy sal vir jou ’n “gebedstyl” moet uitwerk waarbinne jy aan God die nodige eer kan gee. Jy moet so bid dat jy al hoe meer beleef dat God jou gebede verhoor. Bid om te ontvang.

Stof tot nadenke:

Sedert 'n wonderlike gebeurtenis in my kinderjare, weet ek dat God die gebede van kinders hoor en beantwoord. Daisy was nege, ek vier. Maar die herinnering is nog skerp. AI wat ek geweet het, was dat my grootsus nie haar arms of bene kon roer nie, en ek was bang. 'Mnr en mev Shabaz,' het die dokter se stem gebewe, 'julle dogter is verlam. Sy sal nooit weer loop nie.' Onverskrokke en met 'n instinktiewe wete van wat om volgende te doen, het my ouers hul seun en vier dogters nader geroep en ook die pastoor gebel. Wat hierop gevolg het, was die kragtigste gebeds​byeenkoms denkbaar.' Niks het onmiddellik verander nie. Ons huis was onder kwaran​tyn en ek, bang en verward, moes by my tannie gaan bly. Desnie​teenstaande het ons almal gedurig aan die bid gebly. Ons kerk het 'n tydperk van vas en gebed uitgeroep. Na 'n paar maande het die hoof van die Sondagskool gebel om te sê dat die hele kerk saam met Daisy se Sondagskoolklas van negejariges 'n hele dag lank gaan bid vir 'n wonderwerk. En toe kom Jesus, die Geneesheer, op die toneel. Op een wonderbaarlike oomblik tydens daardie soete gebedstyd, het Daisy se arms en bene skielik begin rondruk. Sy was jubelend. 'Mamma, Pappa,' het sy geskreeu, 'kom gou! Kyk! Ek is gesond. Uit Ester Ilnisky se boekie, Let the Children Pray.

Gebed: Vader in Jesus se naam bid ons dat ons geloof net sterker sal groei en dat U deur ons gemeente mense met genesing sal aanraak. Ons bid dat as ‘n logiese uitvloei van ons gebedsbediening L.I.G.- Huise (Lewend in Gebed) – Huise in die UAE sal toeneem. 
Ons gebed vir die 40 Dae van Gemeenskap: 

7 Lord, I pray …

· that every person in our church will live in heartfelt community with other church members and neighbors. That we will cultivate a deeper spirit of harmony, love, respect, and appreciation for each other.
· for our Celebration Sunday ( 27 February 2009) , that it will be a memorable celebration of all that You have accomplished in us and through us during the 40 Days of Community emphasis.

Dag 49 op Vrydag 16 Januarie 2009
Herlewing wanneer God se kinders in getrouheid en moed volhard ten spyte van. 

Lees Handelinge 5: 17 - 41 Lees weer vers: 29Petrus en die ander apostels het geantwoord: “’n Mens moet eerder aan God gehoorsaam wees as aan mense!.. 40Hulle het die apostels ingeroep, hulle laat slaan en hulle belet om weer in die Naam van Jesus te praat. Daarna het hulle hulle losgelaat.41Die apostels het van die Raad af weggegaan, bly dat hulle bevoorreg was om ter wille van die Naam van Jesus vernedering te ly. 42En hulle het nie opgehou om die mense elke dag in die tempel en in hulle huise te leer en die evangelie te verkondig dat Jesus die Christus is nie.

In die UAE is daar talle aanvegtinge. As Christene het ons die stryd teen Satan hier kom aansê. Dis hoekom God ons hier kom vestig het. En veral waar ons by verre in die minderheid is en die stryd teen die bose ‘n absolute realiteit is moet ons meer as ooit besef dat ons geloof aangeval sal word volgens 1 Pet 5: 8Wees nugter, wees wakker! Julle vyand, die duiwel, loop rond soos ’n brullende leeu, op soek na iemand om te verslind. Miskien nie deur fisieke vervolging as sodanig nie maar baie beslis op die terrein van ons stiltetyd en verhoudings soos familie en huwelik. Hier moet ons volhard en mekaar in gebed en die liefde van Jesus vashou. Ons moet aanhou en met erns bid vir die transformasie van die UAE tot die Christelike geloof.

Stof tot nadenke:
Andrew Murray skryf in Die Kerk wat Herleef die volgende: Daar is net twee geeste in die geesteswêreld - die Gees van God en die gees van die wêreld. Daar is ’n verbete en onophoudelike stryd tussen dié twee aan die gang. Die gees van die wêreld neem van Christene besit, omdat hulle in so ’n groot mate vir die wêreld leef. Dit bedroef natuurlik die Heilige Gees en verhoed dat Hy in so iemand se hart werk. Daarom het hulle nie meer die krag om die sonde te oorwin of heilig te lewe nie. Daar is nie meer by hulle die opregte begeerte om vir God en sy koninkryk te leef nie en hulle het nie meer die liefde van God in hulle harte nie. Dit beteken dat hulle nie meer in staat is om vir hulle naaste te lewe of ’n invloed op ander uit te oefen nie. Hulle godsdiens vervlak tot ’n verstands- godsdiens en kom nie meer uit die hart nie. Hulle luister graag na mooi woorde en wil graag “lekker” voel oor die godsdiens, maar intussen is hulle besig om die ware lewe binne-in hulle dood te smoor. Duisende Christene leef vandag só en as gevolg daarvan is hulle sélf en hulle kerke magteloos om waarlik ’n invloed uit te oefen en kan hulle ook nie God se seën ontvang nie. Die kerk moet deur herlewing uit hierdie toestand geruk word, sodat dit weer volgens God se plan tot ware lewe kan kom.
Gebed tot eer van Christus 

Dat die Woord van God aan mense van elke taal, ras en nasie verkondig sal word. (Hand.1:8). Dat die wêreld sal hoor van die "magtige dade van God" in hulle eie taal en volgens hulle eie kultuur (Hand.2:11). Dat Christus gevolg sal word deur die miljoene in die UAE. Ons bid dat ons 40 Dae van Gemeenskap die salwing van die Heilige Gees sal belewe en dat in die laaste week daar nog heelwat mense sal kom aansluit en in kleingroepe sal deelneem.  

Dag 50 op Saterdag 17 Januarie 2009
Herlewing wanneer Christus Sy seën oor ons gee 

Lees Handelinge 3:25 “Hy het vir Abraham gesê: ‘Jou nakomeling sal vir al die volke van die aarde tot ’n seën wees.’” 2 Kronieke 4:10Jabes het die God van Israel aangeroep met die woorde: “Stort u seën oor my uit, vergroot my grondgebied, neem my onder u beskerming en weerhou onheil van my sodat geen smart my tref nie.” God het laat gebeur wat hy gevra het. Numeri 6:24 Die Here sal julle seën en julle beskerm; 25die Here sal tot julle reddingVerskyn en julle genadig wees; 26die Here sal julle gebede verhoor en aan julle vrede gee! 2 Kronieke 7:14:  ...en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. Genesis 32: 22Die nag het hy opgestaan en sy twee vrouens en sy twee persoonlike slavinne en sy elf kinders gevat en deur Jabbokdrif gegaan. 23Nadat hy hulle deur die rivier gevat het, het hy ook alles wat hy besit, laat deurgaan. 24Jakob het alleen daar agtergebly, en ’n man het tot dagbreek met hom gestoei. 25Toe die man agterkom dat hy nie vir Jakob kan wen nie, het die man, terwyl hy met hom stoei, vir Jakob teen die heup geslaan sodat dit uit die potjie gespring het. 26Die man het vir Jakob gesê: “Los my, want die dag breek.”Jakob het geantwoord: “Ek sal jou net los as jy my seën.”27Toe vra die man: “Wat is jou naam?” en hy antwoord: “Jakob.” 28Die man het gesê: “Jy sal nie meer Jakob genoem word nie, maar Israel , want jy het teen God en teen mense ’n stryd gevoer en jy het dit end-uit volgehou.”29Toe sê Jakob: “Sê my tog jou naam,” en die man vra: “Waarom vra jy my naam?”Hy het vir Jakob net daar geseën, 30en Jakob het die plek Pniël  genoem, “want,” het hy gesê, “ek het God van aangesig tot aangesig gesien en tog het ek nie omgekom nie.”31Net toe Jakob by Pniël verbygaan, het die son opgekom. Jakob het mank gebly aan sy heup, 32en daarom eet die Israeliete tot nou toe nie die senuweebondel wat aan die heup vaskom nie, want die man het vir Jakob teen sy heup geslaan, op die heupsenuwee.
God is God van seën. Al vier gedeeltes bevestig een groot saak. God belowe nie net seën nie, Hy gee dit inderdaad. So het Abraham dit beleef, asook Jakob en ook ‘n man met die naam van Jabes. Luister hoe beskryf Paulus God se seën aan ons in Efes 1: 3Aan God, die Vader van ons Here Jesus Christus, kom al die lof toe! Hy het ons in Christus geseën met al die seëninge van die Gees wat daar in die hemel is. Om in God se seën te bly vra ‘n lewe van toewyding en heiligheid. Dit vra om Christus te bly en baie vrug te dra. Dit vra ‘n lewe van gebed en fokus op Jesus. Hou aan fokus, bid en bly in die Woord.

Ons bid spesifiek tot eer van Christus 

Dat Christene sal lewe met die verwagting dat hierdie eeu-oue belofte van seën spoedig vervul sal word om transformasie te bring vir gemeenskappe en lande. Dat Jesus deur al die mense gesien sal word vir Wie Hy werklik is. Dat kerke in Jesus se Naam, soos een familie met God sal saamwerk om mense se lewens, stede en nasies te verander. 

Ons bid spesifiek tot seën van die nasies 

Dat die reg en geregtigheid van God die ekonomie en politiek sal verander en die hele maatskappy sal suiwer van die vloek van korrupsie. Dat die manier waarop stede en nasies regeer word deur die vrede van Christus se koninkryk verander sal word. Dat die vreugde van Christus se koninkryk sal deurbreek in feesvieringe van dank en lofprysing tussen al die volke van die wêreld. 

Dankie dat jy saam hierdie 50 Dae van Gebed met my en talle ander kon beleef. My persoonlike seëngebed vir jou: Die Here sal jou seën en jou beskerm; 25die Here sal tot jou redding verskyn en jou  genadig wees; 26die Here sal jou  gebede verhoor en aan jou  vrede gee!

